
  Mazkur Respublika ilmiy-amaliy anjuman O‘zbekiston Respublikasi Oliy taʼlim, 

fan va innovatsiyalar vazirligining 2024-yil 18-yanvardagi “O‘zbekiston Respublikasi 

Prezidentining 2023-yil 4-iyuldagi PQ-200-son qarori ijrosini taʼminlash 

to‘g‘risida”gi 16-son buyrug‘iga asosan Urganch davlat universiteti rektorining 2024 

yil 26-apreldagi 59-sonli buyrug‘i bilan “Biotexnologiya sohasida ta’lim va o‘qitish 

sifatini takommillashtirish muammo va yechimlari” mavzusida 2024-yil 21-22-

noyabr kunlari o‘tkazildi. 

 

     Ushbu toʻplamga 2024-yil 21-22-noyabr kunlari Urganch davlat 

universitetida “Biotexnologiya sohasida ta’lim va o‘qitish sifatini 

takommillashtirish muammo va yechimlari”mavzusidagi Respublika ilmiy-amaliy 

konferensiya materiallari to‘plamiga bakalavr va magistrantlar, ilmiy tadqiqot 

ishlarini olib borayotgan izlanuvchi va tadqiqotchilar, katta ilmiy xodim-

izlanuvchilar, ilmiy tadqiqot institutlari olimlari va oliy o‘quv yurtlari professor-

oʻqituvchilarining ilmiy ishlari kiritilgan.  

 

 

 Mazkur to‘plamga kiritilgan materiallarning mazmuni, undagi statistik 

ma’lumotlar va me’yoriy hujjatlar sanasining to‘g‘riligiga hamda tanqidiy fikr 

mulohazalarga mualliflarning o‘zlari mas’uldir. 

Annotatsiya. Ushbu maqolada sassiq kovrak (Ferula assa-foetida L.) o`simligini Buxoro 

viloyati sharoitida yetishtirish agrobiotexnologiyasi ko’rib chiqilgan. Tajriba natijalariga ko’ra  

sassiq kovrak (Ferula assa-foetida L.) o’simligining haqiqiy urug’ mahsuldorligi koeffisienti 

nazorat variantiga qaraganda tajriba variatida nisbatan yuqori (24% gacha ) bo’lishi aniqlangan.  

Аннотация. В этой статье описывается вонючая цапля (Ferula Assa-foetida L.) 

рассмотрена агробиотехника выращивания растения в условиях Бухарской области. По 

результатам эксперимента вонючая совка (Ferula Assa-foetida L.) установлено, что 

фактический коэффициент семенной продуктивности растения относительно выше (до 24%) 

в экспериментальном варианте, чем в контрольном. 

Annotation. In this article, sassiq kovrak (Ferula assa-foetida L.) Agrobiotechnology of 

cultivation of the plant in the conditions of Bukhara region has been considered. According to the 

results of the experiment, sassiq kovrak (Ferula assa-foetida L.) the actual seed productivity ratio of 

the plant has been found to be relatively high (up to 24%) in experimental variation compared to the 

control variant. 

Kalit so’zlar.  Sassiq kovrak, Ferula assa-foetida L., dorivor, ziradoshlar oilasi, manzarali 

o’simlik, agrotexnika, alkaloidlar, saponin, nastoyka, agrobiotexnologiya, Chlorella vulgaris. 

   Kirish. Yer yuzida dorivor o’simliklarning 10-12 ming turi mavjud. Farmokologik va 

dorivorlik xossalari tekshirilgani 1000 dan ortiq1. Dorivor o’simliklarning 750 dan ortiq turlari 

mavjud. Farmasevtikada 112 xil dorivor o’simliklardan foydalanib kelinmoqda. Dorivor 

osimliklarning ta’sir etuvchi moddasi – alkoloidlar, turli glikozidlar, saponinlar va boshqalar, 

flavonoidlar, kumarinlar, oshlovchi va boshqa shilliq moddalar. Vitaminlar, efir moylari, smolalar 

va boshqa birikmalar bo’lishi mumkin.  

Dorivor o’simliklarni 2 xil tavsiflash qabul qilingan: 

1) Ta’sir qiluvchi moddalarning tarkibiga qarab. 

2) Farmokolagik ko’rsatgichlariga qarab. 

O‘zbekiston Respublikasi Prezidentining 2018 yil 20 martdagi “Respublikada kovrak 

plantatsiyalarini tashkil etish va ularning xom ashyosini qayta ishlash hajmlarini ko‘paytirish xamda 

eksport qilish chora-tadbirlari to‘g‘risida”gi PQ-3617 Qarori asosida kavrak plantatsiyalarini tashkil 

etish va ularning xom ashyosini qayta ishlash uyushmasi tashkil etilgan va hozirgi kunda keng 

ko’lamli kovrak plantatsiyalari yaratilmoqda. [1]. Biz olib borayotgan ilmiy izlanishlar mazkur 

qarorlarni ijrosini ta’minlashda ma’lum darajada xizmat qiladi. 

Kovrak o’simligining dorivorlik va foydali xususiyatlari hamda uning yetishtirish 

texnalogiyalari bo`yicha qator ilmiy izlanishlar olib borilgan.  [ 2 ]. 

Botanik tavsifi: Kovrak (Ferula) turkumi vakillari ziradoshlar oilasiga mansub o'simlik 

bo'lib, uning er yuzida 170 dan ziyod turlari mavjud. O'rta Osiyoda 110 dan ortiq, mamlakatimizda 

esa 50 ta turi uchraydi. Smola-yelim olish uchun asosan 10 turi ishlatiladi. Bular sassiq kovrak, 

Ko'histon kovragi va boshqa nomdagi kovraklardir. Bu turlar tashqi marfologik jihatdan bir-

birlariga juda ham o'xshab ketadi, ammo tabiatda sassiq kovrak (Ferula assa-foetida L.) keng 

tarqalgan bo'lib, yelim-smola asosan shu turdan olinadi.Bu o’simlik ildizi tarkibida ekstromofill 

mikroorganizmlar guruhi bo’lib , bu mikroorganizmlar guruhi yuqori harorat, haddan tashqari pH, 

yuqori tuz konsentratsiyasi va yuqori bosim kabi ekologik bo'shliqlarda yashashga moslashishni 

ta’minlab beradi. Ushbu mikroorganizmlar turli xil sanoat jarayonlarida mavjud bo'lganlar bilan 

taqqoslanadigan ekstremal sharoitlarda ishlaydigan noyob biokatalizatorlarni ishlab chiqaradi. 

  
                          A                                                       B 

1-rasm.  Buxoro viloyati Olot tumani  (A), Shofirkon tumani (B) cho’l  hududlarida 

tarqalgan     Ferula assa-foetida L. o‘simligi. 

 Tadqiqot obekti va uslubiyati.  

Tadqiqot obekti sifatida sassiq kovrak (Ferula assa-foetida L.) o’simligi olindi. Tadqiqotlar 

davomida sassiq kovrak o’simligini Buxoro Viloyati sharoitida yetishtirish agrobiotexnologiyasi 

o’rganildi. Biometrik o’lchov va tahlillar umumqabul qilingan uslublar Borisova, Beydeman I.N. 

[3] Паномарев, Зайцев G.N. [4] Яраш, Терехин va .b. hamda davlat standartlari bo’yich amalga 

oshirildi.  

Tajriba va natijalar: 

Urug’ mahsuldorligi: O’simlikning urug’ mahsuldorligi shu turning istiqbolini belgilovchi 

omil bo’lib hisoblanadi. Har qanday turning biologik tavsifini berish uchun uning urug’ 

mahsuldorligini aniqlash talab qilinadi. Bu esa mazkur turni tabiatda va iqlimlashtirilgan 

(introduksiya) sharoitida qo’llash imkoniyatini ko’rsatadi.  



 
2-rasm. Sassiq kovrak (Ferula assa-foetida L.) o`simligi urug`lari. 

 

SASSIQ KOVRAK URUG’INING MORFOLOGIK KO’RSATGICHLARI 

1-jadval 

 

O’simlik nomi 

 

Urug’ining rangi 

O’lchamlari(mm) Urug’ning 

massasi, g 
uzunligi eni 

Sassiq kovrak (Ferula assa-

foetida L.) 

Kulrang yoki och 

qo’ng’ir  

 

12-10 

 

6.7-9.6 

 

19-22 

Sassiq kovrak (Ferula assa-foetida L.) o’simligi urug’larining turli oziq muhitlarida 

unuvchanlik samaradorligini aniqlash maqsadida 2024- yilda tajribalar olib borildi. 

Tajribalar laboratoriya sharoitida amalga oshirildi. Dastlab o’simlik urug’lari saralanib, 50 

donadan petri idishlariga joylashtirildi. Nazorat variant sifatida tanlangan idishga oddiy suv, tajriba 

variantida esa Chlorella vulgaris suspenziyasidan 20 ml miqdorida urug’ ustiga purkalib, 300 C 

haroratni ta’minlagan holda Termostatga joylashtirildi. [5]. 

Urug’lar unuvchanligi 15 kun davomida har 3 kunda tekshirib turildi. Tajriba davomida 

urug’larning unuvchanlik tezligi muddatlari 2-jadvalga keltirilgan. 

2-jadval 

№ Kuni. Nazorat (suv) % Tajriba (Chlorella vulgaris) % 

1 3-kun - - 

2 6-kun 8 % 16 % 

3 9-kun 20 % 40 % 

4 12-kun 48 % 64 % 

5 15-kun 72 % 92 % 

Tajriba natijalariga ko’ra Sassiq kovrak (Ferula assa-foetida L.) o’simligining haqiqiy urug’ 

mahsuldorligi koeffisienti nazorat variantiga qaraganda tajriba variatida nisbatan yuqori (24% 

gacha) bo’lishi aniqlandi. Urug’larning sifat ko’rsatgichlari yaxshi bo’lib, fitogen va zoogen 

organizimlar bilan zararlanganligi kuzatilmadi.  



Chlorella vulgaris suspenziyasi tarkibida oqsil, uglevod, yog’lardan tashqari makro hamda 

mikroelementlar, vitamin va urug’larning unuvchanligiga ijobiy ta’sir ko’rsatuvchi muhim 

fiziologik faol moddalar mavjud. [6]  Ushbu moddalar tajriba variantidagi Sassiq kovrak  (Ferula 

assa-foetida L.) urug’lari unuvchanligiga ijobiy ta’sir ko’rsatib, nazoratga nisbatan samaraliroq 

ekanligi bilan izohlanadi.  

Xulosa. Ushbu maqolada sassiq kovrak (Ferula assa-foetida L.) o`simligini Buxoro viloyati 

sharoitida yetishtirish agrobiotexnologiyasi amalga oshirildi. Tajriba natijalariga ko’ra  sassiq 

kovrak (Ferula assa-foetida L.) o’simligining haqiqiy urug’ mahsuldorligi koeffisienti nazorat 

variantiga qaraganda tajriba variatida nisbatan yuqori (24% gacha ) bo’lishi aniqlandi.  

